
ᐃᓚᒍᑕᖓ 1: 

 

ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᑦ ᐊᐅᓚᑦᓯᔨᖏᓐᓂᑦ ᓇᐃᓈᖅᓯᒪᔪᖅ 

ᓇᑦᑏᑦ 
Pusa hispida 

 
ᓂᕐᔪᑎ ᑭᓲᓂᖓ ᐊᒻᒪᓗ ᐊᖏᓂᖓ  

ᓇᑦᑏᑦ ᐹᖑᓲᑦ ᐊᔾᔨᒌᓐᖏᑦᑐᑦ ᑕᓪᓕᒪᐅᓪᓗᑎᒃ, ᐃᓚᖓᑦ ᐱᑕᖃᖅᑐᑦ ᑲᓇᑕᒥ, ᓇᑏᑦ. ᒥᑭᓐᓂᖅᐹᖑᖃᑕᐅᔪᑦ 

ᐃᒪᕐᒥᐅᑕᓂ, ᐃᓐᓇᐃᑦ ᑎᑭᐅᑎᓲᑦ 1.5 ᒦᑕ ᑕᑭᓂᖓ ᐊᒻᒪᓗ 70 ᑭᓚᒍᓛᒻᔅ ᐅᖁᒪᐃᓐᓂᖓ - ᐊᖑᑎᑦ 

ᐊᖏᓂᖅᓵᕐᔫᕙᒡᖢᑎᒃ ᐊᕐᓇᓂᑦ. ᓇᑦᑏᑦ ᐱᒻᒪᕆᐅᔪᑦ ᑕᒪᐃᓐᓄᑦ ᑮᓇᐅᔭᓕᐅᕈᑕᐅᓪᓗᑎᒃ ᐊᒻᒪᓗ ᐊᑐᖅᑕᐅᓪᓗᑎᒃ 

ᐅᑭᐅᖅᑕᖅᑐᒥ ᓄᓇᖃᖅᑐᓂᑦ ᐊᒻᒪᓗ ᐱᒻᒪᕆᐅᒋᔭᐃᑦ ᓂᕿᒋᔭᐅᖕᒪᑕ ᓇᓄᕐᓂᑦ. 
 

ᓇᒧᑦ ᑎᑭᐅᑎᓯᒪᕙᑦ 

ᓇᑦᑏᑦ ᓯᓚᕐᔪᐊᑉ ᑲᔾᔨᐊᓂ ᓇᓂᑐᐃᓐᓇᖅ ᐅᑭᐅᖅᑕᖅᑐᒥ ᐊᒻᒪᓗ ᐃᒪᖏᓐᓂ, ᐆᒪᓲᑦ ᑕᕆᐅᖅ ᓯᑯᐊᓂ ᓇᔪᖅᖢᒋᑦ. 

ᑲᓇᑕᒥ ᑎᑭᐅᑎᓯᒪᔪᑦ ᔫᑳᓐ ᑕᐅᕗᖓ ᐱᓇᖕᓇᖓᓂᑦ ᓂᒋᐊᓄᑦ ᓛᐸᑐᐊ ᑲᓇᑕᐅᑉ ᑲᓇᖕᓇᖓᓂ, ᑕᑯᔭᐅᓲᖑᖕᒥᔪᑦ 

ᐃᓛᓐᓂᒃᑯᑦ ᑎᑭᐅᑎᓯᒪᔪᑦ ᖃᓪᓗᓈᑦ ᓄᓇᖓᓂ ᓯᑯᐃᔭᓕᖅᑎᒋᑦ ᑕᒪᕐᒥᒃ ᐸᓯᕕᒃ ᐊᒻᒪᓗ ᐊᑦᓛᓐᑎᒃ ᐃᒪᕕᖏᑦ.  
 

ᓇᔪᖅᐸᒃᑕᖏᑦ 

ᓇᑦᑏᑦ ᓯᑯᒥᒃ ᓱᖏᐅᑎᓯᒪᑦᑎᐊᖅᑐᑦ. ᓇᔪᖅᐸᒃᑕᖏ ᐊᕐᕌᒍᑕᒫᑦ ᕿᕿᓕᕌᖓᑦ ᓂᒡᓚᓱᓕᕌᖓᑦ, ᐃᓐᓇᐃᓪᓗ 

ᑲᑎᑦᑎᐊᖅᖢᑎᒃ ᑭᒧᒡᔪᖕᓂᓗ ᑕᐃᑲᓂ ᐅᑭᐊᒃᓵᖅ ᓯᑯᕙᓪᓕᐊᓕᖅᑎᓪᓗᒍ. ᕿᑐᕐᖏᐅᓲᑦ ᑭᓯᐊᓂ ᓯᑯᖃᑦᑎᐊᓕᕌᖓᑦ 

ᑐᕙᒃᑯᓪᓗ, ᑕᒫᓂ ᓄᓇᕐᔭᖕᒥ ᐃᒃᑲᓐᓂᖓᓂ (<150 ᒦᑕ). ᓇᑦᑎᐊᕕᓂᖃᓲᖅ ᕿᒧᒡᔪᖕᓂ ᑐᕚᓂ. ᓇᑦᑏᑦ ᕿᓯᖏᑦ 

ᐊᒦᔭᓕᓲᑦ ᑕᕆᐅᖅ ᓯᑯᐊᓂ ᐊᐅᔭᖑᓕᖅᑎᓪᓗᒍ ᐊᒻᒪᓗ ᓇᒥᑐᐃᓐᓈᓕᓲᑦ ᐃᒫᓂ ᐊᔾᔨᒌᓐᖏᑦᑐᓂ ᐃᑎᓂᖏᑦ 

ᓯᑯᖃᕈᓐᓃᕌᖓᑦ, ᐃᒻᒪᖄ ᑭᐅᓯᔾᔪᑎᖏᑦ ᓂᕿᖃᖅᑐᓄᑦ ᑕᒪᒃᑯᓂᖓ.  

ᓇᑦᑏᑦ ᐱᐅᓐᖏᑦᑐᒥᑦ ᐊᒃᑐᖅᑕᐅᔪᓐᓇᖅᑐᑦ ᐃᔾᔪᓗᐊᖅᐸᑕ ᓯᑯᐃᑦ (ᐊᑯᓂ ᐊᐅᖕᓇᓵᖅᐸᑕ) ᐊᒻᒪᓗ 

ᓯᑯᖃᓐᖏᓗᐊᖅᐸᑦ ᐊᕐᕌᒍᓂ (ᕿᓚᒥᑯᓘᒃᐸᑦ ᓯᑯᐃᑲᐅᑎᒋᒃᐸᑦ ᐅᐱᕐᖔᖓᓂᑦ).   
 

ᐆᒪᔫᓂᖓ 

ᐅᑯᐊ ᓇᑦᑏ ᓄᓕᐊᕈᓯᖓᑦ ᐃᓱᒪᒋᔭᐅᔪᖅ ᐊᒥᓲᓐᖏᑦᑐᓂᒃ ᓄᓕᐊᖃᓲᑦ, ᑭᓯᐊᓕ ᑕᑯᔭᐅᓯᒪᔪᑦ ᑕᐃᒪᓐᓇᐅᓐᖏᒻᒥᔪᖅ 

ᐱᑕᖃᕐᒥᔪᑦ ᒪᓕᒡᖢᒍ ᐊᕕᒃᑐᖅᓯᒪᔪᑦ. ᓈᕐᒥᐅᑕᖃᓲᑦ (10-11 ᑕᑭᓄᑦ) ᐃᓗᐊᓂ ᐱᕈᖅᐸᓪᓕᐊᓂᖓ ~2-3 ᑕᕿᓄᑦ, 

ᐃᓗᒥᐅᑕᕆᑐᐃᓐᓇᖅᖢᒋᑦ ᐊᒻᒪᓗ ~8 ᑕᕿᓄᑦ ᑭᓱᐳᖅᐸᓪᓕᐊᓗᓂ ᐱᕈᖅᐸᓪᓕᐊᓗᓂ. ᓇᑦᑎᐊᑦ ᐃᓅᕗᑦ 

ᐅᐱᕐᖔᒃᑯᑦ, ᐃᓗᐊᓂ ᐅᐃᒍᐊᒃᑯᑦ ᓯᑯᓂ, ᐊᒻᒪᓗ ᐊᒫᒪᒃᑎᑕᐅᓪᓗᑎᒃ 5-8 ᐱᓇᓱᐊᕈᓯᕐᓄᑦ. ᐊᓈᓇᖏᑦ ᓄᓕᐊᓕᓲᑦ 

ᐊᒫᒪᒃᑎᑦᑎᔪᓐᓃᑐᐊᕋᒥᒃ. ᐅᑭᐅᖏᑦ ᐃᓐᓇᕈᕐᓂᖏᑦ ᐊᔾᔨᒌᓐᖏᑦᑐᑦ, ᑭᓯᐊᓂ 6 ᐅᑭᐅᓄᑦ 

ᑕᐃᒪᓐᓇᐅᒐᔪᓛᖑᓪᓗᑎᒃ, ᐊᖑᑎᑦ ᓄᓕᐊᓕᓲᑦ ᑭᖑᓪᓕᐅᓪᓗᑎᒃ ᐊᕐᓇᓂᑦ. ᐊᑯᓂ ᐃᓅᓲᑦ ᑎᑎᕋᖅᑕᐅᓯᒪᔪᖃᖅᑐᖅ 

45 ᐅᑭᐅᓄᑦ, ᑭᓯᐊᓂ ᐃᓅᕙᒐᓱᒋᔭᐅᔪᑦ 20 ᐅᑭᐅᓄᑦ.      
 

ᑕᐃᑲᓂ ᓯᑯᖃᖅᑎᓐᓇᒍ ᐃᒪᖓ ᐊᐅᔭᒃᑯᑦ, ᓂᑭᖃᓲᑦ ᑭᓱᑐᐃᓐᓇᓂᒃ ᐃᖃᓘᔭᕐᓂᒃ ᐊᒻᒪᓗ ᐃᒪᐅᑉ ᖁᐱᕐᕈᖏᑦ 

ᐱᕈᖅᑐᓪᓗ ᑲᐅᖃᑦᑎᐊᕐᓂᐊᕋᒥᒃ. ᐱᓇᓱᒃᐸᒃᑕᖏᑦ ᓂᕿᒋᓪᓗᒋᑦ ᐃᖃᓘᔭᐃᑦ ᓲᕐᓗ ᐆᒐᕐᓂᒃ, ᖁᔾᔭᓐᓇᑦ, ᐊᒻᒪᓗ 

ᐃᖃᓗᕋᓛ, ᐊᒻᒪᓗ ᐃᖃᖓᓂᕐᒥᐅᑕᐃᑦ.  

 
 
  

ᐊᑕᐅᓯᐅᓪᓗᑎᒃ ᓄᒃᑕᓲᑦ ᓇᒧᑐᐃᓐᓇᖅ ᐊᒻᒪᓗ ᒪᓕᒃᑐᖅ ᓂᕿᒋᓂᐊᖅᑕᒥᖕᓂᒃ ᓇᓃᑉᐸᑕ. ᓄᒃᑕᕐᓂᖏᑦ 

ᐅᖓᓯᒃᑐᐊᓗᖕᒧᐊᕈᓐᓇᖅᑐᑦ ᓯᑯᖃᖅᑎᓐᓇᒍ ᐃᒪᖓ, ᐊᒻᒪᓗ ᑕᐅᒪᓐᓇ ᐊᕐᕌᒍᑕᒫᑦ ᓇᔪᖅᐸᒃᑕᒥᓄᑦ ᐊᒻᒪᓗ 

ᐊᔾᔨᒋᓐᖏᑦᑐᓄ ᐃᖏᕐᕋᓲᖑᓪᓗᑎᒃ ᐃᓐᓇᕈᖅᐸᓪᓕᐊᔪᑦ. ᑯᐊᖅᑎᓪᓗᒍ ᐃᒪᖅ, ᐃᓐᓇᐃᑦ ᓄᒃᑕᓲᑦ ᐃᕐᓂᐅᕐᓂᕐᒥᒍᑦ 

ᐊᒻᒪᓗ ᐋᕿᒃᓯᓪᓗᑎᒃ ᑲᑎᖓᕕᒃᓴᒥᖕᓂᒃ, ᐃᓐᓇᕈᓵᖅᑐᑦ ᕿᒫᑎᑕᐅᓪᓗᑎᒃ ᐅᒡᕙᓘᓐᓃᑦ ᓂᕈᐊᖅᖢᑎᒃ 

ᓇᒧᖓᐅᑲᓐᓂᕐᓗᑎᒃ ᓯᑯᑦ ᐃᖏᕐᕋᓂᖏᑦᑎᒍᑦ ᐊᒻᒪᓗ ᐊᐅᒃᑲᕐᓃᑦ ᑕᐃᒪᓗ ᐊᔪᕐᓇᓐᖏᓂᖅᓴᐅᖕᒪᑕ ᐳᐃᕕᒋᕙᒡᖢᒋᑦ 

ᐊᑦᑎᖕᓂᖅᓴᒦᒻᒪᑕ. ᐃᓐᓇᐃᑦ ᑕᑯᑎᑦᑎᓯᒪᕗᑦ ᐃᕐᓂᐅᕐᕕᒋᑲᓐᓂᓲᖏᑦ. 

 

ᓇᑦᑏᑦ ᓂᕿᒋᔭᐅᔪᑦ ᓇᓄᕐᓂᑦ ᑭᓯᐊᓂ ᓂᕿᒋᔭᐅᓲᖑᖕᒥᔪᑦ ᐋᕐᓗᖕᓂᑦ, ᐊᐃᕕᕐᓂᑦ, ᐃᖃᓗᒃᔪᐊᓂᑦ, ᐊᒻᒪᓗ 

ᐃᓄᖕᓂᑦ. ᑎᕆᒐᓂᐊᑦ ᐱᒻᒪᕆᒋᓪᓗᒍ ᓂᕿᒋᓲᖏᑦ ᓇᑦᑎᐊᕕᓃᑦ, ᐱᓗᐊᖅᑐᒥᒃ ᐊᐳᑎᖃᑦᑎᐊᓐᖏᑦᑐᓂ.  

 

 

ᐅᓄᕐᓂᖏᑕ ᐊᖏᓂᖏᑦ ᐊᒻᒪᓗ ᐊᔨᒌᓐᖏᓐᓇᖅᐸᓐᖏᑦᑐᑦ ᐅᓄᕐᓂᖏᑦ 

ᑐᓴᐅᒪᔾᔪᑎᒋᔭᑦᑎᓐᓂᑦ ᓇᑦᑏᑦ ᐅᓄᕐᓂᖏᓂᒃ ᑕᒪᐅᓐᓇ ᖃᖓᑕᓲᒃᑯᑦ ᓈᓴᐃᔪᖃᖅᖢᓂ, ᐅᑯᐊᓗ ᐱᓕᕆᔭᐅᓲᑦ 

ᓈᓴᐃᓂᖅ ᓇᑦᑏᑦ ᑲᑎᖓᑎᓪᓗᒋᑦ ᓯᑯᒥ ᐊᒥᖏᑦ ᐲᔭᓕᖅᑎᓪᓗᒋᑦ. ᐱᔾᔪᑎᒋᓪᓗᒍ ᐅᑯᐊ ᖃᖓᑕᓲᒃᑯᑦ ᓈᓴᐃᓃᑦ 

ᐃᓚᐃᓐᓇᖏᓐᓂᐅᓲᖅ ᐊᒻᒪᓗ ᑕᒫᓃᑐᑐᐃᓐᓇᓂᒃ, ᓇᓚᐅᑖᖅᓯᒪᓪᓗᑎᒃ ᖃᐅᔨᒪᑦᑎᐊᕐᓇᓗᐊᕋᑎᒃ ᐊᒻᒪᓗ 

ᐅᓪᓗᖏᑦᑎᒍᑦ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐆᒪᔪᑦ ᐅᓄᖅᑑᔪᑦ, ᓇᓚᐅᑖᖅᓯᒪᔪᖅ 2.3 ᒥᓕᐊᓐ ᓇᑦᑏᑦ (1.15 ᒥᓕᐊᓐ 

ᐃᓐᓇᐃᑦ) ᑲᓇᑕᒥ ᐊᒻᒪᓗ ᖃᓂᒋᔭᖏᓐᓂ ᐃᒪᕐᓂ (ᐱᓇᖕᓇᖓ ᐊᑯᑭᑦᑐᖅ, ᐊᓛᔅᑲ, ᐅᓚᓯᐊ).   
 

ᐅᓗᕆᐊᖅᓵᕆᔪᑦ ᐊᒻᒪᓗ ᐅᓄᕈᓐᓃᖅᑎᑦᑎᓕᖅᑐᑦ 

ᐅᑭᐅᖅᑕᖅᑐᖅ ᐊᑐᖅᓯᕗᖅ ᐊᖏᔪᒥᒃ ᓯᓚ ᐅᖂᓯᕚᓪᓕᖅᖢᓂ ᐊᓯᑦᔨᖅᖢᓂ ᑕᐃᒪᖓᓂ ᐊᑖᓂ 1970-ᓂᑦ: 

ᐊᕐᕌᒍᑕᒫᑦ, ᑕᐃᒪᓐᓇᐅᖏᓐᓇᐅᔭᖅᖢᑎᒡᓗ, ᐊᒻᒪᓗ ᓯᑯᑦ ᐅᑭᐅᖅᑕᖅᑐᖅ ᑕᕆᐅᖏᓐᓂ ᐊᕗᖔᓘᖓᓪᓗᑎᒃ, ᐊᒻᒪᓗ 

ᐅᑭᐅᖅᑕᖅᑐᖅ ᑕᕆᐅᖓ ᐃᔾᔪᓪᓗᓂ ᐊᒻᒪᓗ ᐊᖏᔫᓪᓗᓂ, ᐊᖏᓗᐊᕈᓐᓃᖅᓯᒪᖕᒪᑦ ᐅᑭᐅᖅᑕᖅᑐᖅ ᑕᕆᐅᖓ 

ᓯᑯᓐᖐᓐᓇᖃᑦᑕᓕᕐᓂᖓᓄᑦ ᐃᓚᖓ. ᑕᐃᒪᖓᓂᑦ1967-ᒥᑦ 2012-ᒧᑦ ᐊᑯᓂᐅᑎᒋᔪᖅ, ᐅᑭᐅᖅᑕᖅᑐᖅ ᓯᓚᖓ 

ᐊᐳᑎᖃᕐᒪᑦ ᑎᑭᐅᑎᓯᒪᓂᖓᑦᑕᐅᖅ ᐊᐳᑎᖃᓗᐊᕈᓐᓃᖅᑐᖅ ᖃᖓᑐᐃᓐᓇᒃᑯᑦ ᑕᕿᓂ ᐊᒻᒪᓗ ᐱᓗᐊᖅᑐᒥᒃ 

ᐅᐱᕐᖔᒃᑯᑦ. ᑕᒪᒃᑯᓄᖓ ᓯᑯᓂᒃ ᐊᑐᖅᑐᑦ ᐅᑭᐅᖅᑕᖅᑐᖅ ᓂᕐᔪᑎᖏᑦ ᓲᕐᓗ ᓇᑦᑏᑦ, ᐅᑯᐊ ᓇᑭᑐᐃᓐᓇᖅ 

ᐊᓯᑦᔨᖅᑐᒧᑦ ᑕᕆᐅᖅ ᓯᑯᐊᓂ ᐊᒻᒪᓗ ᐊᐱᓯᒪᓲᓂᒃ ᓇᔪᖅᐸᒃᑕᖏᓐᓂᒃ ᐊᓯᐅᑎᑦᑎᔪᓐᓇᖅᑐᑦ ᐊᒻᒪᓗ 

ᐊᒥᓱᒻᒪᕆᐋᓗᖕᓂᒃ ᐊᓯᐅᑎᑦᑎᔪᓐᓇᖅᑐᑦ ᐆᒪᔪᓕᒫᓂᒃ ᐊᑐᖅᑕᓕᒫᖏᓐᓂᒡᓗ ᐊᒃᑐᖅᑕᐅᓗᑎᒃ. ᐅᓇ ᐆᒃᑑᑎᒋᓗᒍ, 

ᓂᒡᓚᓱᖏᑦᑎᐊᓚᐅᕐᒪᑦ 2010 ᑕᐃᒪᓗ ᓇᑦᑏᑦ ᓂᕿᑦᑎᐊᕆᓚᐅᓐᖏᑦᑐᑦ ᑲᖏᖅᓱᐋᓗᖕᒥ. ᓇᑦᑏᑦ 

ᐊᒃᓱᕈᖅᑎᑕᐅᒍᑎᒃ, ᐅᓄᓐᖏᓂᖅᓴᓂᒃ ᓇᑦᑎᐊᓕᐅᕈᓐᓇᖅᑐᑦ ᑕᐃᒪᓐᓇ ᐊᕐᕌᒍ ᐊᓂᒍᖅᓯᒪᓕᖅᑎᓪᓗᒍ 

ᐊᕐᕌᒍᑲᓐᓂᓄᑦ. ᐊᑯᓂᑲᓪᓚᒃ, ᐊᓯᐅᓯᒪᔪᓐᓇᖅᑐᑦ ᓇᔪᖅᐸᒃᑕᖏᑦ ᐱᔾᔪᑎᒋᓪᓗᒍ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ 

ᐊᓯᑦᔨᖅᑐᓄᑦ ᑕᒪᓐᓇ ᐊᖏᔪᒥᒃ ᐅᓗᕆᐊᖅᓵᕆᔪᖅ. ᓯᑯᖃᑦᑎᐊᕈᓐᓃᕐᓂᖓᓄᑦ ᑕᕆᐅᖅ ᐅᓄᖅᓯᑎᑦᑎᓯᒪᖕᒥᔪᖅ 

ᐱᕕᖃᖅᑎᑦᑎᓂᕐᒧᑦ ᑮᓇᐅᔭᓕᐅᕈᑎᒃᓴᓄᑦ ᐅᓯᑲᖅᑕᕐᓂᖅ, ᐳᓚᕋᑎᑦ ᐊᒻᒪᓗ ᑲᒻᐸᓂᑦ ᓴᓇᖃᑦᑕᓕᕐᒪᑕ, ᐅᑯᐊ 

ᐅᓄᖅᓯᑎᑦᑎᓯᒪᔪᑦ ᐸᒡᕕᔪᓐᓇᖅᑐᓂᒃ, ᓇᔪᖅᐸᒃᑕᖏᓐᓂᒃ ᐋᕿᒋᐊᑲᓐᓂᖅᓯᒪᓕᕐᒪᑕ ᐊᒻᒪᓗ ᓱᕈᖅᓴᐃᓕᖅᖢᑎᒃ ᓯᓚᒥᒃ. 

ᓂᕿᖃᖅᑐᑦ ᑕᒪᒃᑯᐊ ᓇᓄᐃᑦ ᐅᓄᓛᓂᒃ ᑐᖁᓴᐃᔪᑦ. ᐊᖑᓇᓱᒃᑎᑦ ᐃᓄᐃᑦ ᐅᓄᕈᓐᓃᖅᑎᑦᑎᓯᒪᔪᒃᓴᐅᒋᓪᓗᑎᒃ, 

ᑭᓯᐊᓂ ᐱᑕᖃᕈᓐᓃᖅᐸᓪᓕᐊᑎᑦᑎᓂᖓᑕ ᓱᑲᓂᖓ ᐊᖏᔫᓂᖓᑦᑎᒍᑦ ᐊᑦᑎᒃᓯᓯᒪᔪᖅ ᑖᒃᑯᓇᖓᓪᓕ ᓇᓄᕐᓄᑦ. 

ᓱᕈᖅᓴᐃᓂᖏᑦ ᖃᓅᑎᒋᓂᖏᑦ ᐊᔾᔨᒌᓐᖏᑦᑐᑦ ᐊᕙᑖᓂᑦ ᐊᕕᒃᑐᖅᓯᒪᔪᑦ, ᐃᓚᖏᑦ ᐅᓄᖅᓯᑎᑦᑎᓯᒪᔪᑦ 

ᐊᒃᑐᐃᔪᓐᓇᖅᑐᓂᒃ ᓇᓄᕐᓄᑦ ᑭᓯᐊᓂ ᖃᐅᔨᒪᓐᖏᑦᑐᑦ ᑕᒪᓐᓇ ᐊᒃᑐᐃᓯᒪᖕᒪᖔᑦ ᓇᑦᑎᕐᓄᑦ.    
 

ᓴᐳᓐᓂᐊᕐᓂᖅ, ᒪᓕᒐᖅᑎᒍᑦ ᖃᓄᐃᑦᑐᒦᑉᐸᑦ, ᐳᖅᑐᓕᕇᓕᖅᑎᓯᒪᔪᑦ 

ᐱᑕᖃᓐᖏᑦᑐᖅ ᓯᓚᕐᔪᐊᒥ ᐊᖏᕈᑎᓂᒃ ᐅᒡᕙᓘᓐᓃᑦ ᒪᓕᖁᔭᐅᔪᓂᒃ ᓴᐳᒻᒥᓂᐊᕐᓗᒋᑦ ᓇᑦᑏᑦ, ᑭᓯᐊᓂ ᓯᓚᕐᔪᐊᒥ 

ᐊᖏᕈᑎᑕᖃᖅᑐᖅ ᓄᖑᑕᐅᓕᖁᓇᒋᑦ ᓇᓄᐃᑦ ᐊᒻᒪᓗ ᓇᔪᖅᑕᖏᑦ ᑕᒪᓐᓇ ᐃᓚᖓᒍᑦ ᓴᐳᓐᓂᐊᕈᑎᒋᖕᒥᔭᖓ. 

ᓇᑦᑏᑦ ᑎᑎᕋᖅᑕᐅᓯᒪᓐᖏᑦᑐᑦ ᓇᓂᑐᐃᓐᓇᖅ ᐃᓚᓕᐅᑎᓯᒪᓗᑎᒃ ᒪᓕᒐᕐᓂ ᓯᓚᕐᔪᐊᒥ ᑕᐅᖅᓰᓂᕐᒧᑦ 

ᓄᖑᑕᐅᓕᕋᔭᕐᒪᖔᑕ, ᐊᒻᒪᓗ ᑖᒃᑯᐊ “ᐃᓱᒫᓗᒋᔭᐅᓐᖏᓐᓂᖅᐹᑦ” ᓯᓚᕐᔪᐊᒥ ᔫᓂᐊᒃᑯᓂᑦ 

ᓄᖑᑕᐅᕙᓪᓕᐊᓕᖁᓇᒋᑦ ᐱᓯᒪᔪᓄᑦ ᐊᐅᐸᖅᑐᓂᒃ ᑎᑎᕋᖅᑕᐅᓯᒪᓂᒃᑯᖅ (ᑕᒪᕐᒥᒃ ᓂᕐᔪᑎᑦ ᐊᒻᒪᓗ ᐅᑭᐅᖅᑕᖅᑐᑉ 

ᐆᒪᔪᒃᑲᓐᓂᖏᓐᓄᑦ). ᐳᖅᑐᓕᕇᓕᖅᓯᒪᔪᑦ N5B, N5N, N5M” ᐅᓇ ᑭᖑᓪᓕᖅᐹᖑᓚᐅᖅᑐᖅ ᓂᕐᔪᑎᓂᒃ 

(ᑕᐃᒫᑐᐃᓐᓇᖅ ᒪᓕᒐᖅᑎᒍᑦ) ᐅᓂᒃᑳᖅ (ᑲᓇᑕᒥ ᐆᒪᔪᑐᐃᓐᓇᐃᑦ ᐊᑦᑕᕆᔭᐅᓕᖅᑐᓄᑦ ᓴᐳᓐᓂᐊᖅᑎᑦ ᑲᑎᒪᔨᑦ 

2016). ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᑦ ᖃᐅᔨᓇᓱᑦᑎᐊᖅᓯᒪᔭᖏᑦ ᐆᒪᔪ ᐊᑦᑕᕆᔭᐅᓕᖅᑐᑦ ᓄᖑᓕᕐᓂᖏᓐᓄᑦ 

ᓄᕕᐱᕆ 2019; ᖃᐅᔨᓇᓱᒃᑕᐅᑲᓐᓂᕋᒥᒃ ᖃᐅᔨᓇᖅᓯᓚᐅᖅᑐᑦ “ᐊᑦᑕᕐᓇᖅᑐᒦᓐᖏᑦᑐᑦ” ᑕᐃᑲᓂ 1989, ᐊᒻᒪᓗ 

ᒫᓐᓇ ᑎᑎᕋᖅᑕᐅᓯᒪᓇᑎᒃ ᐆᒪᔪᓕᒫᓄᑦ ᐊᑦᑕᕐᓇᖅᓯᔪᓂ ᐱᖁᔭᕐᔪᐊᖅ. ᐅᑭᐅᖅᑕᖅᑐᖅ ᐆᒪᔪᖏᑦᑕᐅᖅ ᑖᒃᑯᐊ 

ᐊᑖᓃᑦᑐᑦ ᑎᑎᕋᖅᑕᐅᓯᒪᕗᑦ ᐊᑦᑕᕐᓇᖅᑐᒦᓕᕐᓂᖏᓐᓂᒃ ᓄᖑᑕᐅᕕᓕᕐᒪᑕ ᐊᑖᒍᑦ ᔪᓇᐃᑎᑦ ᓯᑕᐃᑦᔅ 

ᐊᑦᑕᕐᓇᖅᑐᒦᑦᑐᑦ ᓄᖑᑕᐅᓕᖅᑐᓄᑦ ᐆᒪᔪᓄᑦ ᐱᖁᔭᕐᔪᐊᖅ. ᓇᑦᑏᑦ ᐳᖅᑐᓕᕇᑦ ᑕᐃᒪᓗ 

ᐃᓱᒫᓗᒋᔭᐅᓐᖏᑦᑎᐊᖅᑐᑦ ᐊᑯᑭᑦᑐᓂᑦ, ᐊᑦᑕᕐᓇᕆᔭᐅᓕᖅᖢᑎᒃ ᓄᐊᕕᐄ (ᓴᕙᓪᐹᑦ), ᐊᒻᒪᓗ ᑎᑎᕋᖅᑕᐅᓯᒪᓇᑎᒃ 

ᐅᓚᓯᐊᒥ.     

 

ᑲᓇᑕᒥ, ᓇᑦᑏᑦ ᐱᓕᕆᐊᖑᕗᑦ ᐊᐅᓚᑕᐅᓪᓗᑎᒃ ᐊᑖᒍᑦ ᐊᖏᖅᓯᔨᖃᖅᑐᑦ ᑕᕆᐅᑉ ᓂᕐᔪᑎᖏᑦ ᐳᐃᔨᑦ 

ᐱᖁᔭᕋᓛᖏᑦ (ᑎᑎᕋᖃᓂ/93-56) ᐃᖃᓗᒐᓱᖕᓂᕐᒧᑦ ᐱᖁᔭᕐᔪᐊᖅ. ᓇᑦᑎᕋᓱᖕᓂᖅ ᑕᕆᐅᖏᓐᓂ ᓄᓇᑦᓯᐊᖅ, 

ᓄᓇᕗᑦ, ᓄᓇᕕᒃ ᐊᒻᒪᓗ ᓛᐸᑐᐊ ᐊᐅᓚᑦᑎᖃᑎᒌᖕᒪᑕ ᑖᒃᑯᑎᒍᑦ ᐊᔾᔨᒌᓐᖏᑦᑐᑦ ᐆᒪᔪᓕᕆᔨᕐᔪᐊᓂᑦ 

ᑲᑎᒪᔨᖏᓐᓂᑦ, ᑕᒪᒃᑯᓄᖓᓗ ᖃᐅᔨᓴᖅᑎᒻᒪᕇᑦ ᑭᒡᓕᓯᓐᓂᐊᕐᓂᖏᑦᑎᒍᑦ ᐃᒪᕐᒥᐅᑕᓕᕆᔨᒃᑯᑎᒍᑦ. ᒫᓐᓇ ᑲᓇᑕᒥ 

ᒥᕐᖑᐃᖅᓯᕐᕕᑦ, ᑲᓇᑕᒥ ᓂᕐᔪᑎᖃᕐᓂᖏᑦ ᐊᒻᒪᓗ ᐊᓯᖏᑦ ᓄᓇᑦ ᓇᖕᒥᓂᕆᔭᐅᔪᑦ ᐊᒻᒪᓗ ᐊᐅᓚᑕᐅᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᒥᑭᔫᒐᓗᐊᒥᒃ ᓇᔪᖅᑕᖏᓐᓂᒃ ᓴᐳᓐᓂᐊᕐᓂᖃᖅᑐᑦ. ᒫᓐᓇ ᐱᑕᖃᖅᑐᑦ ᐊᒻᒪᓗ ᑐᒃᓯᕌᖑᔪᑦ ᑕᕆᐅᕐᒥ 

ᓴᐳᓐᓂᐊᕈᑎᒃᓴᖏᑦ ᐊᒻᒪᓗ ᑲᓇᑕ ᑕᕆᐅᕐᒥ ᓴᐳᓐᓂᐊᕐᓂᖓᑦ ᐃᓚᖓᒍᑦ ᓴᐳᓐᓂᐊᕈᑕᐅᕗᑦ.  


